
Martin Jäger 
retschaiva il 

parlament da 
giuvenils da Cuira
� (cc) Il president da la regenza Martin 
Jäger ha survegnì visita da la generaziun 
giuvna politica da la citad da Cuira. L’in
scunter cun la suprastanza dal parlament 
da giuvenils en la chasa grischa ha per
mess en emprima lingia d’emprender 
d’enconuscher in l’auter.  Sco president 
da la regenza vuless Martin Jäger metter 
l’accent sin inscunters cun persunas giu
vnas. Giuvenils duain vegnir avischinads 
als temas politics e duain vegnir sensibi
lisads per dumondas da l’avegnir. Ina 
scuntrada cun persunas giuvnas che han 
interess per la politica è la meglra occa
siun per barattar experientschas ed infur
maziuns. 

Las parlamentarias giuvnas ed ils par
lamentaris giuvens han visità venderdi 
passà il president da la regenza grischuna 
Martin Jäger. La generaziun giuvna poli
tica ha fatg dumondas davart la lavur dal 
president da la regenza, dentant ha er ex
primì giavischs generals che occupan la 
giuventetgna dal chantun Grischun. Per 
terminar la visita è vegnì servì in aperitiv 
als giuvenils preschents. 

Il parlament da giuvenils da la citad da 
Cuira è vegnì fundà l’onn 2013 e vegn 
sustegnì finanzialmain da la citad da Cui
ra. La finamira primara dal parlament da 
giuvenils è quella da laschar participar 
persunas giuvnas creschidas dal chantun 
Grischun activamain a la politica. El è 
l’organ da la giuventetgna ed il mediatur 
tranter la giuventetgna e la politica. Las 
participantas ed ils participants duain 
surpigliar responsabladad per lur am
bient ed emprender d’enconuscher 
uschia ils princips da la politica commu
nala e chantunala.

� ROMA

Il papa 
els exercezis

(anr) Pli baul vevan ils exercezis per l’en
tschatta da cureisma liug el palast apo
stolic a Roma. Auter ei quei sut papa 
Francestg. Gia per la secunda gada vegnan 
quels salvai en ina casa spirituala ad Arri
cia el sid da Roma. Teni vegnan ils exer
cezis dil carmelit talian Bruno Secondin, 
professer emeritau per spiritualitad mo
derna alla Universitad papala gregoriana 
a Roma. Il tema secloma: «Survients e 
profets dil Diu vivent».

Tier igl Angelus da dumengia ha il pa
pa giu supplicau ils fideivels da rugar 
ch’els ed ils responsabels dallas congrega
ziuns vaticanas audien la vusch da Jesus 
tier ils exercezis da cureisma. El vul neze
giar quels dis per curreger biaras mun
conzas che nus tuts hagien.

Duront quels dis crodan tuttas au
dienzas sco era la generala dalla mesjam
na ora.

� DIOCESA DA BASILEA

Pil mument negin 
niev uestg auxiliar

(anr) Ils 11 da november 2013 ha msgr. 
Martin Gächter, uestg auxiliar da Basilea, 
inoltrau sia demissiun al papa. Lez ha ac
ceptau quella, essend che msgr. Gächter 
veva 75 onns.

Ad interim datti negin niev uestg
auxiliar per la gronda diocesa da
Basilea. Suenter ver consultau il cus
segl episcopal ed il capetel catedral ha
uestg Felix Gmür decidiu da duman
dar negin niev uestg auxiliar tras il
papa. Per il secund uestg auxiliar seigi
la procedura ordinaria per la nomi
na d’in uestg necessaria. Quei drovi
temps.

Sin ina damonda corrispundenta agl 
ordinariat eisi buca stau d’endriescher la 
raschun per la renunzia ad ina proposta. 
Vinavon stat igl uestg auxiliar da Basilea, 
msgr. Denis Theurillat, ch’ei dapi 2000 en 
uffeci.

L’ambassadura canadaisa sin 
visita tar la regenza grischuna

� (cc) Sin invit da la regenza ha l’am-
bassadura dal Canada en Svizra, Jen-
nifer MacIntyre, visità ier il chantun 
Grischun. L’ambassadura canadaisa Jen-
nifer MacIntyre è vegnida beneventada 
ier en la chasa grischa a Cuira dal presi
dent da la regenza Martin Jäger e dal 
chancelier Claudio Riesen. L’ambassadu
ra è vegnida accumpagnada da Domi-
nique Gruhl-Bégin, la delegada d’econo
mia da l’ambassada canadaisa. Suenter il 
barat dals salids uffizials è in gentar cu
minaivel stà sin il program. 

La regenza grischuna tgi
main contacts cun represch
represchentants da stadis
Svizra. Quests discurs èn ele
purtants da las relaziuns d
cun l’exteriur. Cun ils stadi
cun pajais che han relaziun
cun la Svizra e cun il Grisch
savens discutadas dumonda
actualas. Autras visitas serv
prima lingia a barattar exp
sin il champ cultural, econ
litic.

L’ambassadura Jennifer MacIntyre (segunda da sanestra) accumpagnada da la delega-
da d’economia Dominique Gruhl-Bégin vegnan beneventadas en la chasa grischa dal pre-
sident da la regenza Martin Jäger (a sanestra) e dal chancelier Claudio Riesen (a dretga).

 MAD

«Damain per nus – avunda per tuts»
Campagna ecumenica per la curaisma 2015

� (anr) Cun l’emprima dumengia da
curaisma ha era la campagna ecume-
nica per quest temp fin Pasca ent-
schavì. Quella vegn purtada da la
«Unfrenda da curaisma» (baselgia ca-
tolica), «Paun per tuts» (baselgia
evangelica) ed en collavuraziun cun
«Esser partenari» (baselgia cristian-
catolica). Il motto da quest onn sa clo
ma: «Pli pauc per nus, avunda per tuts».
Qua tras mussan las ovras caritativas da
las baselgias svizras quant fitg che noss
stil da viver influenzescha las cundiziuns
da vita tar carstgauns en pajais sutsvi
luppads. Render attent vulan ins spe
zialmain a las consequenzas da la pro

ducziun da charn e pavel, al commerzi
mundial cun tgarn e lur consequenzas
sin la midada dal clima. Ins vul era la
schar percorscher co las baselgias s’en
gaschan persuenter.

Cun il «Chalender da curaisma» vegn
rendì attent da ponderar davart l’agen
consum ed alur era d’agir endretg. Poli
ticamain pretendan las Ovras d’agid da
las baselgias svizras en ina petiziun da
sustegnair la giustia cun il clima. Il temp
da curaisma duai sa drizzar tenor valitas
essenzialas e solidaritad mundiala. Sco
cristians duessan nus esser pertscharts
che «Avunda per tuts» po esser pussai
vel.

■ RADIO

10.15 RADIONOVELA

Vita capita – episoda 634
La polizia vegn cun velo

Scenas da crimi a Surgonda. Polizia sin via.
In giuven vegn arrestà. Duas giuvnas sa sco-
gnan. Ma pertge vegn la polizia cun velo?
Misteris criminals a Surgonda.
Reschia: Michel Decurtins

14.03 L’INSTRUMENTALA (REP.)

Balladas
Il temp selvadi da tschaiver è passà, ussa
hai num far curaisma. Per cumenzar il
temp ruassaivel prenda era l’instrumen-
tala oz tut in zic pli cumadaivel. Vus
udis inura plaina cun differentas balla-
das. Cumposiziuns originalas, mo era
arranschaments da hits e da chanzuns
tradiziunalas procuran per inatmosfera
calma ed ideala per quest temp.

Redacziun: Flavio Tuor

19.00 LA POPULARA

Popular e giuven!
La generaziun nova che fa musica populara

fa quai sin in aut nivel. Fitg admirabel è lura
era lentusiassem ed il plaschair ch’ins senta
en lur musica.Tadlai nossa «Populara» ed as
persvadai da lur talents. Tranter auter da la
partida èn: «Ils Janischs», «Trio Duranand»,
«Stegreif GmbH», «Kapelle Purzelbaum»
ubain il «Quartett waschächt».
Redacziun: Josefina Gaudenz

20.03 MARELLA (REP.)

«Dal christkindli a l’enfant terrible» –
Regurdanzas a Niklaus Meienberg

Per ils ins era el in provocatur, per auters re-
sta el fin oz in autur da cult: il schurna-
list, istoricher e liricher Svizzer Niklaus
Meienberg. Ma tgi era l'um cun la frisura
da Peder sbariffà che tschertgava savens dis-
pita cun ils pussants? La Marella discurra
cun persunas che han enconuschì el e che
quintan da sia relaziun cun il Grischun.
Redacziun: Esther Krättli

■ TELEVISIUN
10.55 CUNTRASTS SIN SRF INFO

(REP.)

ARNO CAMENISCH – mund sutsu
Arno Camenisch è in trendy scrivent
sursilvan. Il star da pop scrivend è ina

marca da la scena da litteratura svizra.
Ses cudeschs, repetidamain undrads, èn
da leger en passa 20 linguatgs. En ses
texts fa el or dal pitschen mund la gron-
da tribuna. L’atun passà è el ì, per l’em-
prima giada, a New York. En il valisch
ina stanga cigarettas e «Sez Ner», ses
bestseller, en englais. Il film da Christina
Pollina e Gian Rupf accumpogna Arno
Camenisch sin ses prim trip en la me-

tropola americana. Ed era qua chatta el
las pitschnas istorgias, ils originals, ils
agens. Ma il film turna er tar las ragischs
dad Arno Camenisch. El ans lascha
prender part a la naschientschada sesmicro-
cosmos, da ses clips da video litterars.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las
18.00 e las 22.00)

